
Lokatita Stava

லோகாதீதஸ்தவ:

லோகாதீத நமஸ்துப்⁴யம் விவிக்தஜ்ஞாநவேதி³நே ।
யஸ்த்வம் ஜக³த்³தி⁴தாயைவ கி²ந்ந: கருணயா சிரம் ॥ 1॥
ஸ்கந்த⁴மாத்ரவிநிர்முக்தோ ந ஸத்த்வோऽஸ்தீதி தேந தம் ।
ஸத்த்வார்த²ம் ச பரிகே²த³மக³மஸ்த்வம் மஹாமுநே ॥ 2॥
தேऽபி ஸ்கந்தா⁴ஸ்த்வயா தீ⁴மந் தீ⁴மத்³ப⁴ய:ஸம்ப்ரகாஶிதா: ।
மாயாமரீசிக³ந்த⁴ர்வநக³ரஸ்வப்நஸந்நிபா: ⁴ ॥ 3॥
ஹேதுத:ஸம்ப⁴வோ யேஷாம் தத³பா⁴வாந்ந ஸந்தி யே ।
கத²ம் நாம ந தத்ஸ்பஷ்டம் ப்ரதிபி³ம்ப³ஸமாக³தா:॥ 4॥
பூ⁴தாந்யசக்ஷுர்க்³ராஹ்யாணி தந்மயம் சாக்ஷுஷம் கத²ம் ।
ரூபம் த்வயைவம் ப்³ருவதா ரூபக்³ராஹோ நிவாரித:॥ 5॥
வேத³நீயம் விநா நாஸ்தி வேத³நாऽதோ நிராத்மிகா ।
தச்ச வேத்³யம் ஸ்வபா⁴வேந நாஸ்தீத்யபி⁴மதம் தவ ॥ 6॥
ஸம்ஜ்ஞார்த²யோரநந்யத்வே முக²ம் த³ஹ்யேத வஹ்நிநா ।
அந்யத்வேऽதி⁴க³மாபா⁴வஸ்த்வயோக்தோ பூ⁴தவாதி³நா ॥ 7॥
கர்தா ஸ்வதந்த்ர: கர்மாऽபி த்வயோக்தம் வ்யவஹாரத: ।
பரஸ்பராபேக்ஷிகீ து ஸித்³தி⁴ஸ்தேऽபி⁴மதாऽநயோ:॥ 8॥
ந கர்தாऽஸ்தி ந போ⁴க்தாऽஸ்தி புண்யாபுண்யம் ப்ரதீத்யஜம் ।
யத்ப்ரதீத்ய ந தஜ்ஜாதம் ப்ரோக்தம் வாசஸ்பதே த்வயா ॥ 9॥
அஜ்ஞாப்யமாநம் ந ஜ்ஞேயம் விஜ்ஞாநம் தத்³விநா ந ச ।
தஸ்மாத் ஸ்வபா⁴வதோ ந ஸ்தோ ஜ்ஞாநஜ்ஞேயே த்வமூசிவாந் ॥ 10॥
லக்ஷ்யால்லக்ஷணமந்யச்சேத் ஸ்யாத்தல்லக்ஷ்யமலக்ஷணம் ।
தயோரபா⁴வோऽநந்யத்வே விஸ்பஷ்டம் கதி²தம் த்வயா ॥ 11॥
லக்ஷ்யலக்ஷணநிர்முக்தம் வாகு³தா³ஹாரவர்ஜிதம் ।

லோகாதீதஸ்தவ:

ஶாந்தம் ஜக³தி³த³ம் த்³ரு’ஷ்டம் ப⁴வதா ஜ்ஞாநசக்ஷுஷா ॥ 12॥
ந ஸந்நுத்பத்³யதே பா⁴வோ நாப்யஸந் ஸத³ஸந்ந ச ।
ந ஸ்வதோ நாபி பரதோ ந த்³வாப்⁴யாம் ஜாயதே கத²ம் ॥ 13॥
ந ஸத:ஸ்தி²தியுக்தஸ்ய விநாஶ உபபத்³யதே ।
நாஸதோऽஶ்வவிஷாணேந ஸமஸ்ய ஸமதா கத²ம் ॥ 14॥
பா⁴வாந்நார்தா²ந்தரம் நாஶோ நாப்யநர்தா²ந்தரம் மதம் ।
அர்தா²ந்தரே ப⁴வேந்நித்யோ நாப்யநர்தா²ந்தரே ப⁴வேத் ॥ 15॥
ஏகத்வே நஹி பா⁴வஸ்ய விநாஶ உபபத்³யதே ।
ப்ரு’த²க்த்வேந ஹி பா⁴வஸ்ய விநாஶ உபபத்³யதே ॥ 16॥
விநஷ்டாத் காரணாத்தாவத் கார்யோத்பத்திர்ந யுஜ்யதே ।
ந வாऽவிநஷ்டாத் ஸ்வப்நேந துல்யோத்பத்திர்மதா தவ ॥ 17॥
நிருத்³தா⁴த்³வாऽநிருத்³தா⁴த்³வா பீ³ஜாத³ங்குரஸம்ப⁴வ: ।
மாயோத்பாத³வது³த்பாத:³ஸர்வ ஏவ த்வயோச்யதே ॥ 18॥
அதஸ்த்வயா ஜக³தி³த³ம் பரிகல்பஸமுத்³ப⁴வம் ।
பரிஜ்ஞாதமஸத்³பூ⁴தமநுத்பந்நம் ந நஶ்யதி ॥ 19॥
நித்யஸ்ய ஸம்ஸ்ரு’திர்நாஸ்தி நைவாநித்யஸ்ய ஸம்ஸ்ரு’தி: ।
ஸ்வப்நவத் ஸம்ஸ்ரு’தி: ப்ரோக்தா த்வயா தத்த்வவிதா³ம்வர ॥ 20॥
ஸ்வயம் க்ரு’தம் பரக்ரு’தம் த்³வாப்⁴யாம் க்ரு’தமஹேதுகம் ।
தார்கிகைரிஷ்யதே து:³க²ம் த்வயாதூக்தம் ப்ரதீத்யஜம் ॥ 21॥
ய: ப்ரதீத்யஸமுத்பாத:³ ஶூந்யதா ஸைவ தே மதா ।
பா⁴வ:ஸ்வதந்த்ரோ நாஸ்தீதி ஸிம்ஹநாத³ஸ்தவாதுல:॥ 22॥
ஸர்வஸங்கல்பஹாநாய ஶூந்யதாம்ரு’ததே³ஶநா ।
யஸ்ய தஸ்யாமபி க்³ராஹஸ்த்வயாऽஸாவவஸாதி³த:॥ 23॥
நிரீஹாவஶிகா: ஶூந்யா மாயாவத் ப்ரத்யயோத்³ப⁴வா: ।
ஸர்வத⁴ர்மாஸ்த்வயா நாத² நி:ஸ்வபா⁴வா: ப்ரகாஶிதா:॥ 24॥
ந த்வயோத்பாதி³தம் கிஞ்சிந்ந கிஞ்சிச்ச நிரோதி⁴தம் ।
யதா² பூர்வம் ததா² பஶ்சாத் தத²தாம் பு³த்³த⁴வாநஸி ॥ 25॥

லோகாதீதஸ்தவ:

ஆர்யைர்நிஷேவிதாமேதாமநாக³ம்ய ஹி பா⁴வநாம் ।
அநிமித்தஸ்ய விஜ்ஞாநம் ப⁴வதீஹ கத²ஞ்சந ॥ 26॥
அநிமித்தமநாக³ம்ய மோக்ஷோ நாஸ்தி த்வமுக்தவாந் ।
அதஸ்த்வயா மஹாயாநே தத் ஸாகல்யேந த³ர்ஶிதம் ॥ 27॥
யத³வாப்தம் மயா புண்யம் ஸ்துத்வா த்வாம் ஸ்துதிபா⁴ஜநம் ।
நிமித்தப³ந்த⁴நாபேதம் பூ⁴யாத் தேநாகி²லம் ஜக³த் ॥ 28॥
இதி ஶ்ரீலோகாதீதஸ்தவ:ஸமாப்த:॥

